Коми Республикаса тариф служба дасьтіс методическӧй вӧзйӧмъяс сы могысь, медым нуӧдны олӧмлы колана лекарствояс вылӧ донъяс серти общественнӧй мониторинг
Ведомствоясысь йӧз вӧзйӧмъяссӧ видлалісны Коми Республикаса общественнӧй палатаса веськӧдлысь Галина Киселевакӧд да республикалӧн каръясса да районъясса администрацияяс бердын общественнӧй сӧветъясӧс петкӧдлысьяскӧд.

Кыдзи висьталіс Коми Республикаса тариф службаса юрнуӧдысьӧс вежысь Павел Секретарев, вӧзйӧмъясын гижӧма общественнӧй мониторинг нуӧдан пӧрадок, кӧні пасйӧма, кыдзи лекарствояс вылӧ, кутшӧмъясӧс пыртӧма олӧм вылӧ колана да тӧдчана лекарственнӧй препаратъяс лыддьӧгӧ, донъяс подулавтӧг кыпӧдӧмсӧ позьӧ тӧдмавны да Службаӧ колана административнӧй мера примитӧм вылӧ тайӧ юӧрсӧ сетны.

«Общественнӧй мониторинг отсалас ӧдйӧджык тӧдмавны торкалӧмъяссӧ да бырӧдны найӧс, мый вӧсна гражданалысь инӧдъяссӧ лоӧ дорйӧма, а Коми Республикаса тариф служба кутас нӧшта зільджыка нуӧдны контролируйтан уджмогъяссӧ»,  - пасйис Павел Секретарев.

«Сӧмын общественносьтлӧн, видзӧдысь да контролируйтысь органъяслӧн ӧтувъя удж отсӧгӧн позяс кутны контроль улын лекарственнӧй препаратъяс вылӧ донъяс серти серпассӧ», - тӧдчӧдіс Коми Республикаса общественнӧй палатаса веськӧдлысь Галина Киселева.

Методическӧй вӧзйӧмъяссӧ дасьтісны Коми Республикалӧн Веськӧдлан котырса Веськӧдлысь Владимир Тукмаковлӧн тшӧктӧм серти.

